Түркістан облысы Шардара қаласы Адами Әлеуетті дамыту бөліміне қарасты Жамбыл Жабаев атындағы бастауыш мектеп.

Сабақтың тақырыбы: «Шш» дыбысы және әрпі

Сабақтың мақсаты: 
Білімділік: Ш дыбысын дұрыс айтуға, дыбысты әріппен сәйкестендіруге, ажыратуға, сөздерді буынға бөлуге үйрету; сөздерді жекеше және көпше түрде айтуға үйрету
Түзетушілік: оқушылардың фонетико – фонематикалық есту қабілетін дамыту, зейіндерін, көріп қабылдауларын, қолдың ұсақ моторикасын дамыту, сөз қорын молайту
Тәрбиелік: мұғалімнің сөзін мұқият тыңдауға үйрету.
Көрнекіліктер:  Ш дыбысының профилі,  суретті карточкалар
Сабақ барысы
Ұйымдастыру кезеңі: 
-Сәлеметсіңдер ма балалар?
-Бүгін аптаның қай күні?
-Қазір жылдың қай мезгілі?
-Оны қандай белгілерден байқадыңдар?
Кіріспе бөлім:
- Жаңа сабағымызды бастамас бұрын тілге арналған жаттығулар орындайық! Ол үшін мен сендерге Көңілді тіл туралы ертегі айтып берейін, ал сендер тілдің іс - әрекетін қайталап жасайсыңдар!
Өзінің үйшігінде көңілді тіл тұрыпты. Ол үй қандай екен? Ол үйдің аты не? Кім біледі? Дұрыс, ол үйдің аты – ауыз. Үйдің есігі ашылып, жабылып тұратын болған (ауыз ашық, жабық). Ол тәңертең тұрған соң тісін жууға кірісті (тіс тазалау). Содан кейін тәтті тосаппен таңғы асын ішті (жоғарғы және төменгі ерінді жалау). Тіл бір жерде тыныш отыра алмады, үйшігінен жүгіріп шығып, айналаға қарады (тілін шығару). Аздап желдің лебі білінді. Тіл тоңып, үйшігіне кіріп, есігін жауып алды (аузын жабу). Бір мезгілде жаңбыр жауа бастады, тырсылдаған дыбыс естілді (тілдің ұшымен тіске тигізіп д-д-д деп айту). Үйге кірген соң тіл мысыққа сүт құйды, мысық сүтті жалады (жоғарғы ерінді жалау), соңынан есінеді (ауызды кең ашу). Тіл сағатқа қарады. Сағат сыртылдап тұр екен (ауызды кең ашып, тілдің ұшын оңға, солға қимылдату). Мен ұйықтайтын уақыт болған екен деп тіл жатуға дайындалды.
Негізгі бөлім:
Балалар сендерге тіл жұмбақ жасырғысы келіп отыр,  сендер соның шешуін табыңдар!
1. Жетпіс екі найзаны, 
Біріктіріп ұстап тұр, 
Ата-бабаның қай жаны, 
Ие болса оған — ұшпақ бір. Шаңырақ

 Дұрыс айтасыңдар!
Шаңырақ деген сөздің басында қандай дыбыс естіп тұрсыңдар?
Балалар бүгін Ш дыбысымен танысамыз?
2.Дыбыстың артикуляциясы. Ш дыбысының профилі
-Балалар барлығымыз бірге Ш деп айтайықшы
Балалар  Ш дыбысын айтады, ал мұғалім логопед [Ш] дыбысының артикуляциясын түсіндіреді:
-Ерніміз алдыға шығып, домалақтанады;
-Тілдің ұшы алдыңғы таңдайға көтеріледі, бірақ тимейді;
-Тілдің шеттері жоғарғы түбір тістерге тіреледі;
- Тілдің арқасы көтеріледі, тілдің пішіні табақшаға ұқсайды.
-Тамағымыз жұмыс жасамайды, дауысымыз дем алады.
-Балалар бұл қандай дыбыс деп ойлайсыңдар?
-Неге?
-Иә, дұрыс айтасындар, өйткені бұл дауыссыз дыбыс, оны созып айта алмаймыз, яғни ол көк түспен белгіленеді. 
3. Тапсырма. Ш дыбысын дауысты дыбыстармен біріктіріп оқы. 

ША АШ
ШО ОШ
ШУ УШ
ШЫ ЫШ
ШҰ ҰШ

4. Тапсырма Мен бастаймын сендер аяқтаңдар
Жаттығуға арналған сөздер
Тоқа---------ш
Аға-------ш
Қарлыға----ш
Бұры------ш
Қылы ------ш

5.Тапсырма Буындарды, сөздерді қайталаңдар
Шә Шө Ше
Шәлі Шөп Шет
Шәй Шөл Шек
Шәйнек Шөлмек Шеге
Шәмші Шөмелей Шеке


6.Сергіту сәті:
Орнымыздан тұрайық.
Қолды алға созайық.
Алақанда бір ашып,
жұдырықты бір түйіп,
Шапалақтап соғайық.
- Жарайсыңдар!

 Қорытынды:

7.Ойын Ш дыбысын ұстап алу 
Балалар Шш дыбысын естігенде, шапалақтайсыңдар.
Қала, сақина, шана, тышқан, балмұздақ, асхана, қайшы, бас, жас, аула, шыбын, шаңырақ
Жарайсыңдар балалар!
-Балалар бүгін біз қандай дыбыспен таныстық?
-Дұрыс айтасыңдар, Ш дыбысы
-Ол қандай дыбыс?
-Жарайсыңдар, дауыссыз дыбыс!
Ендеше үйге тапсырма Ш әрпі бар сөздерді жазып келу. 

